
 
 

 

 

 

 
 

Na ca anïïn jïïr yic ka yïn a ye cɔl ‘raan jïïr’ (‘tenant’) ku yïn a 

bë ya cuat piny tɛ̈n ‘raan leŋ baai’ (‘landlord’) rin ba ceŋ aniën 

de yic. A lëu anïïn rɔm, a lëu ba ceŋ ɣön ŋuɛ̈ɛ̈n ku a lëu ba 

ceŋ ɣön koor ku anïn kä aa lëu ba ke yök lɔ̈kaɣukar, athörlëk 

yiic wälä tɛ̈ jɛɛm yïn ke raan aguir ɣööt jiëër yic we tɛ̈da ka ye 

ɣaac wei.  

 

Wël cë mat alɔŋ jïïr anïïn 
Na loi amat ka raan leŋ baai ku raan jïïr aa athör ë jïïr thany rin 

bë kaam bï baai jïïr yic ŋic, ku wëëu bë ya cuat piny ku nïn bë ya 

kueen ku ben wëëu ë jïïr kɔ̈k cuat piny. 

Na cë wɛ̈t cë gɔ̈t mat, ka raan leŋ baai a dhil raan jïïr gäm wuŋ athör cë thany yic ku gɛ̈m athör ë lëk rin bë 
raan jïïr yith ŋɛk ku kä dhil ŋɛk looi ŋic.  
 

Athör ë jïïr cë thany yic aa ye löŋ kɔc mac thïn bë theek yic. Amat a lëu bë looi dhɔ̈l ka rou.  

 

A lëu bë kaam teem rin kaam bï raan ceŋ ŋic (cëmën pɛ̈y ka 6 wälä pɛɛy 12). Na wïc ba kök ka nïn këc thök, 

ka yïn a lëu bë yï cɔɔl wëëu ben baai wiëc wei, wëëu ben raan dä kɔ̈ɔ̈k thïn ku a lëu bë yïïn ya cɔɔl wëëu ë 

jïïr ɣet kööl yök raan bë ɣöt jïïr yic. Na wïc wälä wïc raan leŋ baai bë amat dɛ̈d cï ben thany tɛ̈ cï amat tök 

thök, ka kuat raan tök kɛm kun a dhil ŋɛk gät ka nïn 28 ŋoot rin bë ŋic lɔn bï raan jïïr kök. Na cïn raan cë gät 

bë wɛ̈t kök lueel ka jïïr a bë la tueŋ ka ye jïïr cïn kaam cë teem. 

A lëu ba ceŋ ka cïn kaam ë jïïr cë teem. Na wïc ba kök ka yïn a dhil raan leŋ baai gät ka rin bë ŋic lɔn köök 

yïn (a lëu ba nïn 21 wälä nïn thööŋ röt ke wëëu cë cuat piny gam). Raan leŋ baai a lëu bï gät bï kuɛ̈n nïn 

bïn baai pät yic tɛ̈ wïc yen yeen (a lëu bï nïn 60 tɛ̈ leŋ yen wɛ̈t tɔ̈u wälä nïn 90 tɛ̈ cïn yen wɛ̈t tɔ̈u cupcupic).  

 

Köök bïn köök anïïn yic 

Raan leŋ baai a dhil yï gäm wuök ka rou athör cɛɛth baai. Na leŋ kë ye tïŋ cë dök wälä kë cë riääk ka gät 

athör cɛɛth baai yic. Na ca tɛ̈ rëër ɣöt thïn gät piny, ka yïn a dhil wuök ka rou thany yiic. Gäm wuöŋ tök raan 

leŋ baai ku muk wuöŋ tök. Kɔɔc aa cuur rin bïk tɛ̈n rëër thïn kööl ë kök ŋic ku nyoothkä akölrial. 

Raan leŋ baai a dhil yï lɛ̈k (cëmën a lëu bï gäm athör ë lëk) rin ba kä baai ŋic (cëmën tɛ̈ ye ŋäny alir). Kä 

rɛ̈ɛ̈r ɣöt aa dhil gät piny athör ë amat ë jïïr anïïn yic.  

Raan leŋ baai a dhil ɣöt jiëër yic wei ka cë ɣöt kaŋ guiir yic apath, kun a ye ɣön thɛɛr ka duk ŋɔ̈th ka bë thöŋ 

ke ɣön yam. Ku raan jïr ɣöt yic a dhil ceŋ ɣöt dhël athɛ̈ɛ̈k ku ye ɣöt gut yic ku lɔɔk yic. 

 

Wëëu bon 

A lëu bë yï lɛ̈k ba wëëu bon cuat piny. Na döt wëëu kuun jïïr: 

• $800 wik yic wälä likkä, ka wëëu bon aa lëu bë thöŋ ke wëëu ë jïïr (wälä a lëu bïk lïk) wiik ka 4. 

• Akuën wan $800 wik yic ka wëëu bon aa lëu bë thöŋ ke wëëu ë jïïr (wälä a lëu bïk lïk) wiik ka 6.  

Raan leŋ baai a dhil wëëu bon gäm Kuɔɔny ë Raan Ɣɔɔc ku Raan Ɣɛɛc (Consumer and Business Services) 

ka wiik ka 2 këc thök tɛ̈n dɔm yen keek (wälä ka wiik ka 4 këc thök tɛ̈ cï yen ɣɔ̈n de thɔ̈n raan dä bë jiëër yic 

wei). Raan leŋ baai a dhil anyuth cï bon cuat piny ka thää 48 këc thök tɛ̈n dɔm yen wëëu. 

Na cë kaam duun jïïr thök, ka path ba raan leŋ baai lɛ̈k bë wëëu kuun bon dhuök ciëën. Na cï kë cë riääk 

baai ku a cïn wëëu ë jïïr ŋoot ku a cïn kɛ̈ny dɛ̈d, ka wëëu bon aa bë dhuök yïïn. 

(Det: Aguir ë Housing SA a lëu bï kony wëëu bon. Manha yuöp keek telepun: 131 299) 

Kä dhil raan leŋ baai looi : 

Kuɔɔny ë Raan Ɣɔɔc ku Raan Ɣɛɛc  

Jïïr anïïn: nyuuth puɔlic 

Lëk cë gät athör kën kɔ̈u ee lëk jɛ̈ɛ̈k wël cök path ku a cï raan bë lööm ka ye wëët raan cë kuen lööŋ ku a cï raan bë kueen ku kɛ̈ɛ̈c thin atɛ̈ɛ̈n 
ka këc lööŋ kek lon kën kaŋ kueen. 

Raan leŋ baai a dhil yï gäm:  

• wuŋ athör ë amat jïïr baai yic (tɛ̈ cï wek amat jïïr baai yic gät piny); 

• athör ë nyuuth alɔŋ yith ku kä dhil raan jïïr ku raan leŋ baai looi; 

• athör cɛɛth baai – rin bë nyin rëër thïn kööl köök yïn thïn ŋic; ku 

• anyuuth cïn wëëu cuat piny, tɛ̈ këc wëëu cuat piny bɛŋ yic akuën raan leŋ baai yic. 

 
Aya, raan leŋ baai a dhil:  

• baai cɔl rɛ̈ɛ̈r la calcal ku rëër cë guiir kööl köök yïn thïn; 

• yï kaŋ lɛ̈k tɛ̈ wïc yen bɛ̈n baai (tɛ̈ cï bɛ̈n de ye bɛ̈n thiääk ke kë wɛ̈r wei); 

• baai cɔl leŋ thok kä path ye ye riit thok ku ye pan rɛ̈ɛ̈r cïn tɛ̈ tëëk cuɛ̈r; ku 

• baai guiir tɛ̈ leŋ yen kë cë riääk (ku na leŋ kë ca rac baai, ka yïn a bë wëëu guiir yeen dhiɛl cuat piny).  

 

Raan jïr baai yic a dhil käkä looi:  

Yïn a dhil käkä looi ka yï ye raan jïr ɣöt yic:  

• ye wëëu ë jïïr baai cuat piny ka nïn ŋoot ku duk nïn ye wääc yiic; 

• ye baai ceŋ ka guir yic bë ya rëër la yic calcal; 

• thiɔ̈ŋ athör la cök tɛ̈ wïc yïn yeen ba amat ë jïïr teem kɔ̈u; 

• lɛ̈k raan leŋ baai kä cë riääk wälä kä wïc guiër; 

• duk baai wel bë ya kë yïn luui thïn kä cï löŋ pëën ku duk raan dä pɛ̈t bë ya luui kä cï löŋ pëën baai; 

• duk duɔɔt ye looi ku duk kɔɔc akeunhom cɔl riääk puöth ke yïïn rin kuöc ciɛɛŋ akeunhom; ku 

• kɔŋ raan leŋ baai lɛ̈k ka yï këc läi baai ŋua ɣɔɔc, ka yï këc raan dä bɛ̈y baai ku ka yï këc baai gua guiir.  

 

Juëkjuëk bï wëëu ë jïïr juak yiic 

Wëëu ë jïïr aa këc pät bë ya juak yiic tɛ̈ këc pɛɛy 12 thök tɛ̈n mɛt wɛ̈t ku thɛny athöör bë jïïr gɔɔc wälä tɛ̈n 

juɛk wëëu ë jïïr yiic. Raan leŋ baai a dhil yï gät bï lɛ̈k lɔn bï yen wëëu ë jïïr juak yiic ka nïn 60 ŋoot. 

Wëëu ë jïïr aa këc löŋ pät bë ya juak yiic ka kaam cë teem bï ɣöt jïïr yic këc thök, tɛ̈ këc wɛ̈t mat keya. 

 

Käk kɔc jöör jïïr anïïn yic 

Na cäk wääc wek raan leŋ baai, ka yï jam kek kɔɔc Kuɔɔny ë Raan Ɣɔɔc ku Raan Ɣɛɛc (Consumer and 

Business Services). A lëu buk lɛ̈k alɔŋ yiɛth ku, ku kä dhil looi ku lëkku yïïn dhël bï akɛ̈ɛ̈k nyuööc. Na këc 

akɛ̈ɛ̈k rot nyuööc, ka lëu ba gɛ̈t tɛ̈n kɔɔc ë Luŋ Wël Baai ku Määc Ɣothralia Cɛɛm (South Australian Civil 

and Administrative Tribunal - SACAT). Kɔɔc SACAT aa bë wɛ̈t teem ku lëkkä week dhël bï wɛ̈t nyuööc. 

 

Wëët cë gɔ̈t thuɔŋ du 

Yup telepun nämba131 450 rin bë Athook yï waar thok MAJAN telepun thok. Wek aa bë rëër jam yic we ye 

diäk ku raan tök a bï waar thok. Cɔl rot a cöl kɔɔc Kuɔɔny ë Raan Ɣɔɔc ku Raan Ɣɛɛc (Consumer and 

Business Services) nämba131 882 tɛ̈ wïc yïn wëët alɔŋ jïïr anïïn. 

 

Na wïc ba lëk kɔ̈k yök: 

Kuɔɔny ë Raan Ɣɔɔc ku Raan Ɣɛɛc (Consumer and Business Services) 
Pan Ye Kɔɔc Ɣɔɔc Kony Thïn 
4-6 Dhël Chesser (4-6 Chesser Street) 
Adelaide SA 5000 
Telepun: 131 882 
 
Lëk alɔŋ jïïr a ba yök lɔ̈kaɣukar tɛ̈n: www.sa.gov.au/tenancy/renters 

http://www.sa.gov.au/tenancy/renters

